
GOUVÈNÈ CUOMO ANONSE ELAJISMAN TERAKEET AK TCG/ASCENSION 
GAMING POU KREYE EPI SIPÓTE PLIS PASE 450 DJÓB NAN ANBA LAVIL 

SYRACUSE 
 

TCG/Ascension Gaming ap envesti $255,000 pou elaji Biwo Operasyon depo, 
kreye 42 nouvo djòb epi kenbe 69 djòb ki egsiste deja 

 
Terakeet ap envesti $2.4 Millyon, Kreye 200 Jdjòb epi kenbe 150 djòb ki egziste 

deja 
 

Gouvènè a te mete aksan tou sou pwogrè nan otèl Syracuse ki fenk renove a; 
pwojè a prevwa pou l kreye 186 djòb, avèk 100 pozisyon ki te deja ranpli 

 
Gouvènè Andrew M. Cuomo jodia te anonse ke Terakeet, yon devlopman lojisyèl, 
maketing ak strateji mak konpayi an, ansanm avèk TCG/Ascension Gaming, yon mache 
jwèt sou entènèt, ap kreye epi sipòte plis pase 450 travay wo-teknoloji nan anba lavil 
Syracuse. Ekspansyon sa chita sou pwogrè “Central NY Rising,” plan konpreyansif zòn 
nan pou jenere gwo kwasans ekonomik ak devlopman kominotè. Yo te bay plan an 
$500 milyon grasa inisyativ Revitalizasyon Upstate Gouvènè Cuomo nan desanm 2015. 
Gouvènè a te fè anons lan nan gran ouvèti nouvo sant konvansyon nan otèl Syracuse, 
sa ki an restorasyon aktyèlman epi prevwa pou kreye 186 djòb.  
 
“New York te transfòme fondamantalman apwòch nou pou devlopman ekonomik grasa 
Konsèy Devlopman Ekonomik Rejyonal – e jodia, envestisman nou ap pote fwi,” 
Gouvènè Cuomo te deklare. “Apati renovasyon konplè nan otèl Syracuse pou atire 
gwo talan ak gwo biznis nan rejyon an, eta angaje pou revitalize Central New York 
ansanm avèk ranfòse ekonomi upstate. Lè nap eksplwate resous inik rejyon an, nap 
kenbe elan delavan, ak kondwi kwasans epi kreye travay pou ane kap vini yo.”  
 
Terakeet, lokalize nan anba lavil Syracuse, devlope ak amelyore vizibilite web la pou 
kliyan yo grasa yon platfòm teknoloji inove ki rele Chorus. Konpayi an te non sèlman 
ede ranfòse prezans web nan plizyè konpayi lavant andetay sou entènèt 100 konpayi, 
konpayi demaraj, gwoup defans, ak kanpay politik, men li te konsidere tou pou l kiltive 
kwasans ekonomik dirab nan rejyon an kòm yon nwayo nan kad misyon l. 
 
Grasa $600,000 nan finansman grasa Inisyativ Revitalizasyon Pati Nò a ak $4.3 nan 
Pwogram kredi taks eksèlsyò ki baze sou pèfòmans atravè Empire State Development, 
ak $2.4 millyon nan envestisman prive, Terakeet pral ajoute 200 djòb nan katye jeneral 

anba lavil Syracuse li a, pandan lap kenbe 150 djòb ki egziste deja. Nouvo pozisyon sa 
yo pral santre sou maketing dijital, jesyon kont, lavant, analiz done, jeni lojisyèl ak analiz 
web. 
 
Mac Cummings, PDG Terakeet, te deklare, "Nou gen anpil chans paske nou gen sipò 
Eta New York kòm nap anbake nan nouvo onn kwasans nou. Nou fyè paske nap ajoute 
travay nan Syracuse, vil natal nou, e nou konfòtab paske rekonpans sa yo ap egzije ke 
nou reponn a objektif agresif anvan nou benefisye de yo."  
 
TCG/Ascension Gaming jere yon mache sou entènèt pou achtè ak vandè kat echanj 
kolektib e li te envante apeprè $255,000 pou elaji ak ekipe biwo li yo ansanm avèk 
operasyon depo nan anba lavil Syracuse. Deplasman an sipòte efò konpayi an pou 
antre nan mache entènasyonal la, patikilyèman nan Canada, England ak Australi. Nan 
kad ekspansyon sa, konpayi an ap ajoute 42 nouvo djòb ki gen ladan delvopè wèb, 
devlopè U/I, reprezantan sèvis kliyan ak spesyalis reyalizasyon, nan mendèv aktyèl li de 
69. 
 
Kwasans TCG/Ascension te sipòte pa $50,000 nan finansman grasa Inisyativ 
Revitalizasyon Pati Nò a ak $300,000 nan Pwogram kredi taks eksèlsyò ki baze sou 
pèfòmans. Anplis, ekspansyon entènasyonal konpayi an te sipòte pa inisyativ Global 
NY, ki te etabli pa Gouvènè Cuomo pou ofri yon acha inik san-arè pou biznis etranje yo 
kap chèche pou envesti nan New York ansanm avèk biznis lokal yo ki vle ekspòte 
mondyalaman. 
 
Chedy Hampson, yon fondatè ak PDG TCGplayer.com, te deklare, “Envestisman 
Gouvènè a ansanm avèk Central New York REDC te rann li posib pou TCGplayer.com 
delvope nouvo teknoloji, kreye travay ki byen peye epi atire nouvo talan nan rejyon an. 
Mwen kontan paske nou te ajoute angajman pou 42 anplwaye nan sèlman sis mwa.”  
 
Otèl Syracuse 
 
Otèl Syracuse, yon peyizaj anblematik nan mitan anba lavil Syracuse, aktyèlman ap sibi 
gwo pwojè renovasyon. Apre ke li te fin vid pou plis pase yon deseni, nouvo otèl renove 
a pral loje plis pase 280 chanm ak yon sant konvansyon dènye kri. 
 
Nan 2006, Konte Onondaga te resevwa yon total $15 milyon dola nan sibvansyon pou 
konstwi yon otèl sant konvansyon, men pwojè a pat janm pwogrese. Nan 2007, yo te 
bay Konte Onondaga $1.75 milyon grasa sibvansyon NY Restore Empire State 
Development pou remedyasyon ak restorasyon yon otèl ki te vid kòm yon bilding 
altènatif pou bati yon nouvo otèl sant konvansyon. Yo te distribye preske $650,000 nan 
lajan sibvansyon sa e yo pral itilize rès la pou restorasyon otèl la. Pwojè a te resevwa 
$3.64 milyon eta nan kat seri prim REDC pou Central New York. Anplis, Manm Asanble 
Magnarelli te garanti yon sibvansyon $1.7 milyon pou pwojè a. Jiska dat, pwojè a te 
resevwa yon total de $22.1 milyon dola nan finansman eta. 
 
Otèl ki antyèman renove a prevwa pou l kreye 186 djòb, apeprè 100 pozisyon ladan yo 

te deja ranpli, e lap ouvè pou piblik la nan mwa Jiyè. 
 
“Otèl Syracuse la, ki byento pral Marriott Syracuse anba lavil, fè pati nan istwa rich 
rejyon an e nou angaje pou restore l nan tout glwa li epi kontinye atire gwo aktivite, ak 
biznis ansanm avèk touris nan Central New York. Pwojè sa, toutfwa te ka pat posib san 
angajman fèm Gouvènè Cuomo, Central New York REDC ansanm avèk sipòo otorite eli 
lokal yo. Nap rete tann pou nou konplete konstriksyon nan semèn ak mwa kap vini yo, 
epi kontinye jenere kwasans epi kreye travay nan rejyon an.”  
 
Prezidan, PDG ak Komisyonè Empire State Development Howard Zemsky te 
deklare, “Nou optimis sou Santral New York ak plan rejyon sa te devlope pou kreye 
travay ak ranfòse ekonomi l. Depi Gouvènè Cuomo te antre nan administrasyon an nan 
ane 2011 li te kòmanse santre sou fikse ekonomi Upstate tankou jamè anvan, Syracuse 
e Central New York te jwenn anpil envestisman piblik ak prive, e kòm yon rezilta nap 
bati sou ekonomi solid ki deplizanpli divèsifye.” 
 
Egzekitif Konte Onondaga Joanie Mahoney te deklare, “Sa a se yon nouvèl fòmidab 
pou Santral New York e li montre ke nap bati sou gwo pwogrè rejyon sa te wè sou 
lidèchip Gouvènè Andrew Cuomo. Nou kontan paske Tarakeet ak TCG/Ascension 
Gaming ap elaji nan Syracuse epi kreye ak kenbe plis pase 450 djòb pou Nouyòkè 
Santral yo.  Lè nou ogmante resous inik nou an epi envesti nan endistri kap parèt yo, 
nap non sèlman pozisyone Syracuse pou kwasans jodia, men tou pou kondwi a 
devlopman ekonomik enpòtan.” 
 
Accelerating Central NY Rising 
 
Anons sa konplete Anba Lavil “Central NY Rising,” plan konpreyansif zòn nan pou 
jenere gwo kwasans ekonomik ak devlopman kominotè. Eta te envesti preske $3 milya 
nan rejyon an depi 2012 pou depoze fondasyon pou “Central NY Rising” – kapitalize 
sou opòtinite mache mondyal la, ranfòse antreprenarya ak kreye yon ekonomi enkliziv. 
 
Jodia, chomaj desann nan nivo ki pi ba depi anvan Gran Resesyon an; enpo sou revni 
pèsonèl ak antrepriz desann; epi biznis yo ap chwazi kote tankou Syracuse, Oswego 
and Auburn kòm yon destinasyon pou yo grandi ak envesti. 
 
Kounye a, rejyon an ap akselere “Central NY Rising” avèk yon envestisman $500 
milyon Eta atravè Inisyativ Revitalizasyon Upstate la, Gouvènè Cuomo te anonse nan 
Desanm 2015. Envestisman $500 milyon Eta a pral ankouraje biznis prive pou yo 
envesti plis pase $2.5 bilyon – e plan rejyon an, jan yo te soumèt li, prevwa jiska 5,900 
nouvo djòb. Wap jwenn plis enfòmasyon disponib la.  

